	
Իրավական ակտի հիմնավորումը

	Անհրաժեշտությունը

	Էլեկտրաէներգետիկական համակարգի կառավարման բարելավման նպատակով` Հայաստանի Հանրապետության և Ասիական զարգացման բանկի (Բանկ) միջև 2014թ. սեպտեմբերի 5-ին ստորագրված վարկային համաձայնագրի (Վարկային համաձայնագիր) շրջանակներում նախատեսվում է ընդլայնել Կարգավարական կառավարման ու տվյալների հավաքագրման (SCADA)/էներգիայի կառավարման (EMS) համակարգերը և կառուցել պահուստային կարգավարական կառավարման կենտրոն (ՊԿԿԿ): Իրականացված միջազգային մրցույթի արդյունքում «Redinet CJSC (Հայաստան) և Siemens AG Osterreich (Ավստրիա)» կոնսորցիումի հետ կնքվել է SCADA/EMS համակարգերի ընդլայնման ու արդիականացման և ՊԿԿԿ-ի կառուցման պայմանագիր (Պայմանագիր): Համաձայն կնքված Պայմանագրի անհրաժեշտ է կատարել կանխավճար:

	Ընթացիկ իրավիճակը և խնդիրները

	Ծրագրի 2017թ. պետական բյուջեով նախատեսված միջոները չեն բավարարում իրականացնել Պայմանագրով նախատեսված պարտավորությունները:  Կնքված Պայմանագրի մեկնարկի և Ծրագրի աշխատանքների բնականոն իրականացման գործընթացն ապահովելու նպատակով առաջարկվում է վերաբաշխում և փոփոխություններ կատարել Հայաստանի Հանրապետության 2017թ. պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի № 1313-Ն որոշմամբ հաստատված համապատասխան ցուցանիշներում:

	Կարգավորման նպատակը և բնույթը

	«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի № 1313-Ն որոշման մեջ փոփոխություններ կատարելու մասին» ՀՀ կառավարության որոշման նախագծի նպատակն է` ՀՀ 2017թ. պետական բյուջեում վերաբաշխում և 
ՀՀ  կառավարության 2016թ. դեկտեմբերի  29-ի № 1313-Ն որոշման ցուցանիշներում փոփոխություններ կատարելով իրականացնել Վարկային համաձայնագրով և Պայմանագրով նախատեսված պարտավորությունները՝ համաձայն №№ 1 և 2 հավելվածների:

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկ ենթակառուցվածքների և բնական պաշարների նախարարության աշխատակազմ և ՀՀ ֆինանսների նախարարության աշխատակազմ:

	Ակնկալվող արդյունքը

	Վարկային համաձայնագրի համապատասխան իրականացնել Պայմանագրով նախատեսված պարտավորությունները:



